
«Астана қаласы Жас геологтардың VI қалалық олимпиадасының» ережесі 2026 жылғы 14 наурыз
Финал және марапаттау – 2026 жылғы 03 сәуір
«Астана қаласының жас геологтарының VI қалалық олимпиадасы» (бұдан әрі – Олимпиада) қазақстандық патриотизмді қалыптастыру, туған өлкеге деген сүйіспеншілікті арттыру, табиғатқа және Қазақстанның минералдық байлықтарына ұқыпты қарауға тәрбиелеу мақсатында өткізіледі.
1. Олимпиаданы өткізу барысында келесі міндеттер жүзеге асырылады:
қосымша білім беру, кәсіби бағдарлау және оқушылардың азаматтық ұстанымын дамыту нысаны ретінде жасөспірімдер геологиялық бірлестіктерінің (үйірмелер, жас геологтар клубтары) қызметін насихаттау;
жер туралы ғылымдар саласындағы оқу және ғылыми қызметті жетілдіру мақсатында мұғалімдер, мектептен тыс үйірме жетекшілері, балалар мен жасөспірімдер геологиялық бірлестіктерінің өкілдері, сондай-ақ оқушылар арасында тәжірибе алмасу;
жас геологтардың теориялық білімдерін тексеру;
мектеп оқушылары арасында кәсіби бағдар беру жұмыстарын жүргізу.
2. Олимпиаданы дайындау және өткізуге басшылық ету
Олимпиаданы дайындау және өткізу үшін келесі ұйымдастырушылық құрылымдар құрылады:
Олимпиаданың Ұйымдастыру комитеті;
Олимпиаданың Ұйымдастыру комитетінің жұмыс тобы;
Олимпиаданың қазылар алқасы;
Олимпиаданың апелляциялық комиссиясы.
Олимпиаданың Ұйымдастыру комитеті Олимпиаданы ұйымдастыруға жалпы басшылық жасайды, өткізу орны мен мерзімдерін айқындайды.
Ұйымдастыру комитетінің жұмыс тобы Олимпиаданы дайындау мен өткізуді жедел түрде үйлестіреді және:
Олимпиаданың қазылар алқасын;
Олимпиаданың апелляциялық комиссиясын қалыптастырады.
Қазылар алқасы жарыстар мен байқаулар барысында Олимпиада қатысушыларының кәсіби дағдыларының деңгейін, сондай-ақ командалық және жеке нәтижелерін бағалайды.

Апелляциялық комиссия жарыстар мен байқауларды төрелік етуге қатысты даулы мәселелер бойынша шешім қабылдайды.
Балалардың өмірі мен денсаулығы үшін жауапкершілік команда жетекшісі – педагогқа жүктеледі.
3. Олимпиадаға қатысушылар
Олимпиадаға Астана қаласының мектеп оқушылары (қазақ және орыс тілдерінде) қатысады.
10–11 сынып оқушылары – 2 адам.
4. Олимпиаданың регламенті
«Астана қаласының жас геологтарының VI қалалық олимпиадасы»
2026 жылғы «14» наурызда Астана қаласында, Л.Н. Гумилев атындағы Еуразия ұлттық университетінде, мекенжайы: Астана қ., Сәтбаев көшесі, 2 (өткізу аудиториясының нөмірі ресепшнде нақтыланады) өтеді.
Қатысушыларды тіркеу: 09:00–09:30
Салтанатты ашылу: 09:30
Олимпиаданың басталуы: 10:00–11:00
5. Олимпиаданы өткізу тәртібі
Олимпиада 2 турда өткізіледі:
I тур – тестілеу;
II тур (минералогия және петрография) – финалға өткен 10 қатысушы арасында өткізіледі.
Финал және жеңімпаздарды марапаттау 2026 жылғы 3 сәуірде Астана қаласындағы Тәуелсіздік сарайында өтеді (уақыты ұйымдастырушылар тарапынан нақтыланады).
6. Жеңімпаздарды марапаттау
Жеңімпаздар мен жүлдегерлер грамоталармен және естелік сыйлықтармен марапатталады.
Олимпиада қорытындысы бойынша Ұйымдастыру комитетінің төрағасы қол қоятын Хаттама рәсімделеді.
Олимпиада сұрақтарының тақырыптары
Ғалам, метагалактика, галактика – құрылысы, құрамы, параметрлері
Күн жүйесі – құрылысы, құрамы, параметрлері
Жер планетасы – құрылысы, параметрлері
Жердің сыртқы және ішкі қабықтары – құрылысы, құрамы, параметрлері
Экзогендік геологиялық процестер – мәні, өзара әрекеттесуі, себептері мен салдары
Эндогендік геологиялық процестер – мәні, өзара әрекеттесуі, себептері мен салдары
Геологиямен байланысты ғылымдар
Геологиялық ғылымдар құрамына кіретін ғылымдар
Жердің даму тарихы
Жер қыртысының даму тарихы
«Минерал», «Пайдалы қазба», «Кен», «Кен көрінісі», «Кен орны», «Қорлар» ұғымдары және олардың маңызы
Жерасты сулары – түрлері, минералдануы, кен орындары, маңызы
Жетекші қазба қалдықтар – негізгі ұғымдар, формалары, «Дарвин триадасы»
Пайдалы қазбалар кен орындарын іздеу, барлау, бағалау және игеру әдістері
Геологиялық маршрут, тау компасы, далалық күнделік, тау жыныстарының жату элементтері
Магмалық тау жыныстары – негізгі ұғымдар, магмалық денелердің пішіндері, жіктелуі, қасиеттері
Метаморфтық тау жыныстары – негізгі ұғымдар, жіктелуі, қасиеттері
Шөгінді тау жыныстары – негізгі ұғымдар, денелер пішіндері, жіктелуі, қасиеттері
Жер қыртысының негізгі тектоникалық құрылымдары
Гидрогеология және инженерлік геология – негізгі ұғымдар
Геофизика – негізгі ұғымдар
Мұнай геологиясы – негізгі ұғымдар
Жаңа жаһандық тектоника
Геоэкология
Минералогия – негізгі ұғымдар, жіктелуі (II тур)
Петрография – негізгі ұғымдар, жіктелуі (II тур)
